
«ՊԱՐՏԱԴԻՐ ԿՈՒՏԱԿԱՅԻՆ ԲՂԱԴՐԻՉԻՆ ԿԱՄԱՎՈՐ ՄԻԱՑԱԾ ՄԱՍՆԱԿԻՑՆԵՐԻ ՄԱՍԻՆ ՀԱՐԿԱՅԻՆ ՄԱՐՄՆԻ ԿՈՂՄԻՑ ԳՈՐԾԱՏՈՒՆԵՐԻՆ ՏԵՂԵԿԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ

ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Եզրակացու
թյուն
	Կատարված

փոփոխությունները

	ՀՀ ֆինանսների նախարարություն 03.12.2013թ. 1/12.4Լ/18475-13
	Նախագծով հաստատվող կարգով սահմանվում է պարտադիր կուտակային բաղադրիչին կամավորության սկզբունքով միացած մասնակիցների մասին հարկային մարմնի կողմից գործատուներին տեղեկացնելու կարգը: Նշված կամավոր մասնակիցների թվին են դասվում մինչև 1974 թվականի հունվարի 1-ը ծնված անհատ ձեռնարկատերերը, նոտարները և ինքնազբաղված անձինք, որոնց պարագայում գործատու առկա չէ, հետևաբար անհասկանալի է, թե տվյալ մասնակիցների` պարտադիր կուտակային բաղադրիչին միանալու մասին սահմանված կարգով ում պետք է տեղեկացնի հարկային մարմինը:


Հաշվի առնելով վերոգրյալը` առաջարկում ենք Նախագծով հաստատվող կարգում հստակ սահմանել, որ գործատուի բացակայության դեպքում տեղեկացում չի ուղարկվում:
	Ընդունվել է
	Նախագիծը լրացվել է նոր կետով հետևյալ բովանդակությամբ`
5. Հարկային մարմինը գործատուներին տեղեկացնում է պարտադիր կուտակային բաղադրիչին կամավոր միացած` վարձու աշխատող և(կամ) պայմանագրային եկամուտ ստացող  հանդիսացող մասնակիցների մասին, եթե բազային (պայմանագրային) եկամուտները հաշվարկվել (վճարվել) են գործատուի (հարկային գործակալի) կողմից:



	ՀՀ աշխատանքի և սոցիալական հարցերի նախարարություն

23.09.2013թ.

թիվ ԱԱ/ՍՍ/7188-13
	ՀՀ կառավարության որոշման նախագծի վերաբերյալ առաջարկում եմ` նախագծի հավելվածի 3-րդ կետում  «մասնակիցների ռեեստրը վարողին պարտադիր կուտակային բաղադրիչին կամավորության սկզբունքով միանալու դիմում ներկայացրած մասնակիցներն են» արտահայտությունը փոխարինել «մասնակիցների ռեեստրը վարողին ներկայացրած դիմումի հիման վրա` պարտադիր կուտակային բաղադրիչին կամավորության սկզբունքով միացած մասնակիցներն են» արտահայտությամբ:
	Ընդունվել է
	Նախագծի հավելվածի 3-րդ կետում  «մասնակիցների ռեեստրը վարողին պարտադիր կուտակային բաղադրիչին կամավորության սկզբունքով միանալու դիմում ներկայացրած մասնակիցներն են» արտահայտությունը փոխարինվել է` «մասնակիցների ռեեստրը վարողին ներկայացրած դիմումի հիման վրա` պարտադիր կուտակային բաղադրիչին կամավորության սկզբունքով միացած մասնակիցներն են» արտահայտությամբ:

	ՀՀ էկոնոմիկայի նախարարություն 28.10.2013թ. 
թիվ 01/21.2/6392-13
	ՀՀ կառավարության որոշման նախագծի վերաբերյալ առաջարկություններ չկան

	Ի գիտություն
	

	ՀՀ կենտրոնական բանկ 
08.11.2013թ.

15.1-07/000987-13

	1. Կարծում ենք, որ նախագծի հավելվածը հանդիսացող               «Պարտադիր կուտակային բաղադրիչին կամավոր միացած մասնակիցների մասին հարկային մարմնի կողմից գործատուներին տեղեկացնելու կարգի» (այսուհետ` Կարգ) 3-րդ կետը խմբագրման կարիք ունի, քանի որ «Կուտակային կենսաթոշակների մասին» ՀՀ օրենքով (այսուհետ` Օրենք) սահմանված չէ պարտադիր կուտակային բաղադրիչին կամավոր միացող անձանց կողմից պարտադիր կուտակային բաղադրիչին կամավորության սկզբունքով միանալու դիմում ներկայացնելու պահանջ: Օրենքի 6-րդ հոդվածի 3-րդ մասը սահմանում է, որ վերոնշյալ անձինք պարտադիր կուտակային բաղադրիչին կամավոր միանալու որոշում ընդունելու դեպքում պարտավոր են ռեեստրը վարողի մոտ բացել կենսաթոշակային հաշիվ` կենսաթոշակային ֆոնդի ընտրության դիմում ներկայացնելու միջոցով:
Բացի այդ`Կարգի 3-րդ կետից դուրս են մնացել մինչև 1974 թվականը ծնված, ՀՀ օրենսդրությամբ սահմանված կարգով բազային եկամուտ ստացող օտարերկրացիները և քաղաքացիություն չունեցող անձինք, ովքեր Օրենքի 6-րդ հոդվածի համաձայն կարող են լինել պարտադիր կուտակային բաղադրիչի կամավոր մասնակիցներ:

2. Առաջարկում ենք հստակեցնել, որ Կարգը վերաբերվում է միայն հարկային գործակալ հանդիսացող գործատուներին, քանի որ պարզ չէ, թե այն վերաբերում է հարկային գործակալի պարտականություններից ազատված գործատուներին թե ոչ:

3. Առաջարկում ենք հանել Կարգի 6-րդ կետը, քանի որ այն վերաբերում է գործատուի կողմից կուտակային վճարների հաշվարկմանը և վճարմանը, այնինչ Կարգը վերաբերում է հարկային մարմնի կողմից գործատուներին պարտադիր կուտակային բաղադրիչի կամավոր մասնակիցների մասին տեղեկացնելու հարաբերություններին: Բացի այդ` վերոնշյալ դրույթն արդեն իսկ սահմանված է Օրենքի 6-րդ հոդվածի 3-րդ մասի 1-ին պարբերությունում:
	Ընդունվել է
	Կարգի 3-րդ կետի հիմնական մասը շարադրվել է հետևյալ խմբագրությամբ`
3. «Սույն կարգի իմաստով մասնակիցների ռեեստրը վարողի մոտ կենսաթոշակային հաշիվ բացած պարտադիր կուտակային բաղադրիչին կամավորության սկզբունքով միացած մասնակիցներն (այդ թվում` օտարերկրյա քաղաքացի և քաղաքացիություն չունեցող անձինք) են հանդիսանում`»:
Կարգի 6-րդ կետը շարադրվել է նոր խմբագրությամբ:  

	ՀՀ արդարադատության նախարարություն

14.01.2014թ.

